
Aallaqqaataa  
Tuluit oqaasiini atuartitsissut Atuarfimmi atuartitsissutini atuartitsissutinilu qanitariissuni al-

loriarfiit siunertaat kiisalu atuartitsissutit siunertaat ilikkagassatullu anguniagassat pillugit 

Namminersornerullutik Oqartussat nalunaarutaanni nr. 16, 24. juuni 2003-meersumi immik-

koortut ukua sisamat aallaavigalugit allaaserineqarpoq: 

 

• Attaveqaqatigiittarneq 

• Paasissutissarsiorneq 

• Kulturi inuuniarnikkullu atugassarititaasut  

• Iluarsartuussamik oqaatsinik suliaqarneq oqaatsinillu pigiliussiniarneq. 

 

Immikkoortut taakkua sisamat misilitsissutini ilaapput, aammalu allattariarsorluni oqaluttariarsor-

lunilu misilitsinnerit immikkoortut taakkua ilaat toqqakkat imarivaat. 

 

Tuluit oqaasiini oqaluttariarsorluni allattariarsorlunilu misilitsinnerit siullertut attaveqaqatigiinnermi 

piginnaasanik misilitsinnerupput. Atuartoq taamaalilluni ilikkagassatut pilersaarutini allaatigi-

neqartutut pissarsinermigut (receptiv) naammassisaqarnermigullu (produktiv) piginnaasaminik misi-

litsippoq. 

 
Atuartup misilitsinneq attaveqaqatigiittarnikkut piginnaasaqarfinni angusiffigissaguniuk piginnaasaqarfiit 

taakkua pisariaqartippai, aammalu tamakkunatigut ilisimasassanik angusaqarsimanini taakkualu pillugit 

ilisimaarisaqarnini suliaqarnermigut takutittussaallugit. 

 

Misilitsissutit imaat angajulliit alloriarfianni atuartitsissutip siunertaanit ilikkagassatullu anguniagassanit 
aallaaveqarput. 

 

 

Tuluit oqaasiini misilitsinnerit 
 

Tuluit oqaasiini oqaluttariarsorluni allattariarsorlunilu misilitsinnerit 10. klassimi ingerlanneqartar-

put. 

 

Atuartitsissummi tului oqaasiini allattariarsorluni misilitsinnerit marluk atuartut tamarmik misilitsif-

figisussaavaat. Allattariarsorluni misilitsinnermi piginnaasatigut misilitsinneq aamma allattariarsor-

luni suliaq ingerlanneqartarput. Ukiumi ataatsimi allattariarsorluni misilitsiffiusumi ilikkagassatut 

anguniagassat tamakkersimanissaat pisariaqanngilaq, taakkuali amerlanersaat tamatigoortullu misi-

litsinnermi ilaatinneqartarput. 

 

Tuluit oqaasiini oqaluttariarsorluni misilitsinneq makitsinikkut ingerlanneqarsinnaavoq. Ukiut ta-

maasa novemberimi atuarfiit misilitsiffiusartut ataasiakkaat ilisimatinneqartarput, tuluit oqaasii atu-

arfimmi tassani misilitsiffiussanersut. 

 

Tuluit oqaasii oqaluttariarsorluni misilitsiffissatut makinneqanngippata, atuartup atuartitsissummi 

tassani misilitsikkusunnini nammineerluni nalunarutigissavaa. 

Misilitsinneq sioqqullugu atuartut angajoqqaallu misilitsinnermi piumasaqaatinik nalilersuinermilu 

najoqqutarineqartussanik ilisimatinneqassapput. Taamatuttaaq misilitsinnerup immikkoortuisa ataa-

siakkaat qanoq ingerlanneqartarneri kiisalu nalilersuinermi najoqqutarineqartussat karakteeriliiner-

milu tunngaviusussat ilisimatitsissutigineqassapput.  

 

 

Piginnaasatigut misilitsinneq  

 

Tuluit oqaasiini piginnaasatigut misilitsinneq 1 tiimimik sivisussuneqarpoq. 

 

Naatsorsuutigineqarpoq, atuartut:  

• atuartitsinermi tuluit oqaasii kisimik atorneqartillugit peqataasinnaassasut  

• ulluinnarni pisartuni nalinginnaasuni tuluit oqaasii ajornartorsiutiginagit atorsinnaassagaat  

• paasissutissat tulluartut toqqartorlugillu atorsinnaassagaat  

• oqaaseqatigiit katiternerinut malitassat pingaarnerit aamma oqaatsit pingaarnerit atuuffii taak-

kualu naanilersortarneri ilisimaaralugit atorsinnaassagaat  

• killiffilersuutinut kukkunaveersaarnermullu malitassat pingaarnerit ilisimallugillu atorsinna-

assagaat  

• oqaaseqatigiit ilusilernerini oqaatsit pingaarnerit atuuffiinik suliaqarsinnaassasut.  

 

Suliassanut assersuutit uani takuneqarsinnaapput: www.iserasuaat.gl  

 

 

Atuartut akissutaannik nalilersuineq 

 

Ilinniartitaanermut Aqutsisoqarfiup ukiut tamaasa kukkunersiuut (retteprogram) ukiumi tassani pig-

innaasatigut misilitsinnermut tulluarsagaq nassiuttarpaa. Atuartut akissutaat immiunneqassapput, 

programmillu akissutit aallaavigalugit karakteeri naatsorsortarpaa.  

  

Allanneq ‘naqqiinerillu 

 

Atuartut namminneerlutik allaatissartik toqqarsinnaavaat. Kuglepenniusinnaavoq aqerluusaal-

luniluunniit, tassami allatap nungujuitsuunissaa piumasaqaataanngimmat. 

 

Ilinniartitsisup atuartunut erseqqissassavaa, 

• naqinnerit oqaatsillu ataasiakkaat ersarissumik allanneqassammata 

• oqaatsit katitikkat atatsimoortuunerat takutillugu ersarissumik allanneqassammata 

• kukkunerit iluarsineri ersarissuussammata 

• oqaatsit aallaqqaataanni naqinnerit angisuut mikisullu assigiinngitsuuneri ersarissammata. 

  

http://www.iserasuaat.gl/

Allattariarsorluni suliaq 

 
Misilitsinnerit ingerlannerat 

 

Allattariarsorluni suliamik misilitsinneq 3 tiiminik sivisussuseqarpoq. Piffissap taassuma ilaa anner-

paamik ½ tiimi oqaloqatigiinnermut atugassaavoq, minnerpaamillu 2 ½ tiimi atuartut kisimiillutik 

allattariarsorluni suliaq akisiffigissavaat. Taassuma saniatigut 15 minutsit oqaloqatigiilluni inimit 

inimut misilitsiffissamukarnermut atorneqartussaapput. Atuartut suliassiissut ataaseq akissavaat. 

 

Oqaloqatigiinneq 

 

Atuartut misilitsinneq sioqqullugu oqaloqatigiittussanut 3-4-nik inuttalinnut agguarneqarsimassap-

put. Atuartut tamarmik misilitsissummik ataatsimik tunineqassapput, atuartut ataatsimoorlutik misis-

sugassaannik. Suliassiissutit ataasiakkaat imaat piumasaqaatitaallu oqaloqatigiissutigineqassapput. 

Atuartut pappialami allattuiffissami tunniunneqartumi allattugaqarsinnaapput. Atuartut namminneer-

lutik oqaatsit sorliit atorlugit oqaloqatigiinnissartik aalajangissavaat. Oqaloqatigiinnerup makkua 

imarisinnaavai: 

• sammisaq pillugu brainstormerneq – qulequtaa atorlugu 

• suliassiissutip oqaasertaanik assitaliussanillu oqaloqatigiinneq 

• oqaatsinik oqariartaatsinillu paasinninneq 

• piumasaqaatit periarfissallu 

• imarisassaanut, ilusissaanut piumasaqaatinullu isummat. 

 

Atuartut taamaalioreerunik inimut allaffissaminnukassapput, tassanilu kisimiillutik akissutissartik su-

liarissavaat. 

 

Misilitsissut 

 

Tuluit oqaasiini allattariarsorluni misilitsissut suliassartaqarpoq periutsit ukua toqqammavigalugit su-

liaasunik: 

• atuartoq allattariarsorluni saqqummeeriaatsimik aalajangersimasumik takutitsinissaminut pe-

riarfissaqarpoq  

• atuartoq nammineq inuttut misilittakkaminik atuinissaminut periarfissaqarpoq  

• atuartoq ilisimasanik, isummaminik isumaliutiginninnermillu atuinissaminut periarfissaqar-

poq 

• atuartoq takorluuisinnaanerminik atuinissaminut periarfissaqarpoq 

• atuartoq allallugu suliaanngitsumik, soorlu assinik grafinillu, atuinissaminut periarfissaqar-

poq 

• atuartut – nukappiaqqat niviarsiaqqallu – soqutigisaat, qulequtat pingaartitaat assigisaallu 

pingaartinneqarput. 

  

Suut misilitsissutaappat? 

 

Atuartup misilitsissut tulleriinnilersorsinnaasariaqarpaa suliassiissutillu oqaasertalersorneranut naa-

pertuuttumik oqaasertalersuillunilu ataqatigiissuliorluni. Immikkoortulersuineq killiffilersuutinillu 

atuineq allattariarsorluni suliap immikkoortorai pingaaruteqartut. 

Akissut allalluni oqaatsit atorlugit suliarineqassaaq suliassiissummilu pisunut naapertuutissalluni. Al-

laatiginnittaatsimut (genre) tulluartuuppat allattariarsorluni oqaatsit malittarisassanik atuiffiunngik-

kaluartut (uformelt skriftsprog) akuerineqarsinnaapput. Oqaluinnarluni oqaatsit toqqaannartumik 

oqalunnerup ilagippagit aatsaat akuerineqarsinnaapput.  

 

Misilitsissut apeqqutaatillugu naatsorsuutigineqarpoq atuartoq misigissutsiminik, misilittakkaminik, 

isummaminik, ilisimasaminik, isumaliuutiminik, isummersuutiminik takorluukkaminillu oqaatigin-

nissasoq. 

 

Pitsaasuussaaq atuartup konjunktionit oqaaseqatigiillu ilusilersorneri allanngorartut atorpagit. Nalili-

inermi piumasaqaatit innersuutigalugit oqaatigineqassaaq grammatikkip iluani pingaaruteqartut pil-

lugit ilisimasanik tulluartumik atuineq ilanngullugu nalilersuinermi tamarmiusumi oqimaa-

lutaasoqassammat, soorlu kongruensinik, oqaatsit tulleriinnerinik, oqaluutit ilusaannik atorneqarne-

rinillu, taggisit taartissaannik (pronominer), kukkunaveersaarnermik killiffilersuinermillu. 

 

Qarasaasiamik atuineq 

Atuartut akissutertik assammik qarasaasiamilluunniit allallutik suliarisinnaavaat. Qarasaasiaq ator-

neqarpat, atuartup ordbogit elektroniskiusut aammalu grammatikkimut kukkunaveersaarnermilu nak-

kutilliissutit atorsinnaavai. Internettimut drev-imulluunniit ataatsimoorfiusumut attaveqartoqas-

sanngilaq. 

 

Peqqissaarneq/layout  

Suliamik peqqissaarussineq imaluunniit layout karakteerilerneqarneq ajorput, kisiannili allatat atu-

arneqarsinnaannginnerat soorunami nalilersuinermut sunniuteqartarpoq, paasinninneq killileraangas-

suk ajornartikkaangassulluunniit.  

 

Misilitsinnermi ikiuutit  

Akissuteqarnermi ikiuutit suulluunniit atorneqarsinnaasut atoqqusaapput.  

 

Atuartut akissutaannik nalilersuineq 

Akissut tunngaviit ukua aallaavigalugit nalilersorneqarsinnaavoq: 

• akissut ataatsimut isigalugu paasiuminarlunilu ersarippoq 

• akissut suliassiissutip oqaasertalersorneranut sanilliullugu tamakkiisuuvoq 

• oqaatsit atorneqartut paasinarput, naammaginartumik qularnaallutik allanngorartuullutillu 

• akissut imartuvoq 

• akissut tulleriinnilersugaavoq. 

 

Nalilersuinermi tunngaviusunik erseqqissaaneq 

 

• Akissut ataatsimut isigalugu paasiuminarlunilu ersarippoq. 

Allattariarsorluni suliami akissutip nalilernerani tamatigut ataatsimoortumik nalilersuineq atorneqart-

arpoq. Ataatsimoortumik nalilersuinermi akissutip immikkoortui nalilersorneqartarput, soorlu ima-

risaa, imartussusaa, oqaatsit atorneqartut, tulleriinnilersornera il.il.. Suliap pitsaassusaanut aalajan-

giisuusarpoq ataatsimoortuunera ataqatigiinneralu, atuartup misilitsissutip oqaasertalerneqarnerani 



Misilitsinnernut ilitsersuut 2020 – Tuluit oqaasii, qupp.  6 
 

piumasaqaatinik naammassinniffigisaa namminerlu pikkoriffimminik atuilluni qinersisarlunilu alla-

gaqarnermigut ataatsimoortitsiffigisaa.  

 

Ataatsimoortumik nalilersuinerup immikkoortui aallaavigalugit atuartup suliassiissut qanoq anner-

tutigisumik akisimaneraa nalilerneqassaaq. Naak suliassiissutip oqaasertalersorneranut sanillullugu 

akissutip imaa equngassuteqaraluartoq, oqaatsinik atuineq arlaannik imaqarsinnaavoq atuartup pis-

sarsiaqaatigisinnaasaanik. Taamaattorli suut tamaasa isigigaanni ataatsimoortuunerata annertuutigut 

amigaatai naliliinermi tamarmiusumi annikillisaataassapput. 

• Akissut suliassiissutip oqaasertalersorneranut sanilliullugu tamakkiisuuvoq – imarisamigut 

ilutsimigullu. 

 

Suliaq akissut suliassiissutip oqaasertalerneqarneranut naapertuuttoq. 

 

• Oqaatsit atorneqartut paasinarput, naammaginartumik qularnaallutik allanngorartuullutillu 

 

Oqaatsit allanngorartut paasiuminartullu ersarissuupput, aammalu nungullarnikuunngillat (stereo-

type), assigiiaaginnaratik assigiiaartuunatillu. Oqaatsit qinikkat syntaksilu allanngorartumik atuif-

fiupput.  

 

Oqaatsinik allannermi kukkunerit assigiinngitsut assigiinngitsumik nalilersorneqartassapput. 

 

Akissut naqinnernik amerlasuunik kukkunilik oqaatsitut qularnartutut nalilersorneqassaaq. Akerlia-

nik naqinnerit kukkusat ataasiakkaat atatsimoortuuneranut annikitsuinnarmik sunniuteqassapput. 

 

Nutaanik immikkoortulersuinngippallaarnerup amigartunillu killiffilersuutinik atuinerup ataatsimoo-

rtumik takunnissinnaaneq, taammaammallu aamma paasinninneq, killilertarpaat.  

 

• Akissut imartuvoq. 

Suliap imaata annertussusaanik nalilersuinermi apeqqutaasarpoq sammisap immikkoortuinik assigi-

inngitsunik qanoq annertutigisumik ilanngussisoqarnersoq imaluunniit eqqartukkap ingerlanerani 

imaata immikkoortui qanoq ilanngunneqartiginersut. Taamaammat annertussusaa oqaatsit qassit al-

lanneqarsimanersut kisillugit aalajangerneqarneq ajorpoq, aammali apeqqutaavoq sammisap qulaa-

jarneqarnera qanoq naammaginartiginersoq allanngorartiginersorlu.  

 

• Akissut tulleriinnilersugaavoq. 

Tulleriinnilersuineq suliassiissutip oqaasertalersorneranut imarisaanullu naapertuutissaaq, tulleriin-

nilersuinerup taamaalilluni siunertaq, ataatsimoortumik takunnissinnaaneq ataqatigiinnerlu ikorfar-

tussammagit.  

 

Akissutip pitsaasup ilisarnaatigaa suut saqqummiunneqarnissaannik isumaliuteqarsimaneq, aammalu 

tulleriinnilersuinermi suut tulleriillugit saqqummiussorneqarnersut. 

  

Erseqqissarneqassaaq ataatsimoortumik nalilersuineq aallaavigalugu karakteeriliisoqassammat. Na-

lilersuinermi piumasaqaatit assigiinngitsut ataasiakkaat oqimaalutarneqassapput – immikkoortillugit 

ataatsimoortillugillu. Taamaalilluni piumasaqaammi ataatsimi kukkunerit amigaatillu kisimiillutik 

nalilersuinermi karakteerimut tamarmiusumut tunngaviliisuussanngillat. 

Oqaluttariarsorluni misilitsinneq  
Pisassiissutit  

 

Pisassiissutit misilitsinnerit imarisaannut ingerlanniarnerinullu tunngaviliisuupput.  

Tuluit oqaasiini pisassiissutit misilitsinnerup ukiullu ingerlanerani atuartitsinerup imminnut ataqatigiin-

neraat. Pisassiissutit atuartitsinermi sunik sammineqarsimanermut takussutissaapput. Misilitsissutis-

sat qinerneqarnerinut piareersarnerinullu tunngaviupput atuartullu misilitsissutinik suliaqarnerminni 

tunuliaqutimik ilaattut qulakkeerinnissutigissavaat, aammalu pisassiissutit misilitsinnermi 

oqaloqatigiinnermi tamanut assigiimmik tunuliaqutaallutik. 

Misilitsinnerup oqaluttariarsornertaanut allatat naannerit tamanit katitikkat pisassiissutaassapput. 

 

Pisassiissutit quppernerit nalinginnaasut 50-60-it annertussuserissavaat naammaginartumik nalunas-

susillit, imaralugit atuakkiat (skønlitteratur), allaatigisat nalinginnaasut piviusunik imallit (sagprosa) 

kiisalu saqqummeeriaatsit allat. Atorsimasat allagaanngitsut tassaasinnaapput assit, nipit videollu. 

Sammisimasat nunanit arlaqartunit tuluit oqaasiinik atuiffiusunit pisut pisassiissutini ilanngunneqas-

sapput.  

 

Atuakkiani (skønlitteratur) piviusunillu imalinni (sagprosa) qupperneq nalinginnaasoq 1.300-nik na-

qinnertaqarpoq, taallianilu versit titarnii 30-iullutik. Naqinnerit akunnequtaat ilanngunnagit kisin-

neqassapput. 

 

Pisassiissutit atuartut isumasiorlugit suliarineqassapput. Taakkua assilineri atuartunut tunniunneqas-

sapput. 

 

Pisassiissutit censorip Ilinniartitaanermullu Aqutsisoqarfiup (ILA-p) kingusinnerpaamik 1. 

maajimi tigoreersimassavaat. 

 
Pisassiissutit pingaaruteqarput misilitsinnermut tunuliaqutaagamik, taamaammallu atuartut allatanik so-
qutiginerpaasaminnik toqqaaqataanissaat pingaartuuvoq. Allatat pisassiissutini tamatigoortuunissaat pi-
umasaqaataavoq, tassa imaappoq allatat siamasissumik toqqagaassapput ukiullu ingerlanerani atuartut 

sammisarisimassavaat.  

Allatat sammisanut assigiinnut katersornissaat piumasaqaataanngilaq, kisiannili sammisanik suli-

aqarneq ataatsimoortukkuutaanik suliaqarnertut aaqqikkaanni isumaqarnerusinnaavoq, allatanit su-

mit tamanit tigulaaginnakkanut sanilliullugu. 

Atuartut tamaasa immikkut pisassiissutinik suliaqarfiusinnaapput. Atuartut kikkuunerinik pisas-

siissutillu suunerinik takussutissamik, soorlu skemamik immersuiffiusimasumik, censorimut 

ilanngussisoqassaaq. 

 

Pisassiissutit naammaginartumik nalunassuseqassapput, tassa imaappoq angajullerni ilikkagassatut 

anguniagassat iluiniissapput. Pisassiissutit siamasissumik katitigaassapput.  

Misilitsinnerup ingerlanneqarnera  
 

Misilitsinneq piareersarnertaqarlunilu saqqummiussinertaqarpoq. Kisimiilluni misilitsittoqarsin-

naavoq imaluunniit misilitseqatigiittoqartillugu atuartut amerlanerpaamik pingasuusinnaapput.  

• Kisimi misilitsittoqartillugu 20-40 minutsit piareersarnermut 20-40 minutsillu saqqummi-

ussinermut atorneqassapput.  

• Misilitseqatigiittoqartillugu 40-60 minutsit piareersarnermut 20-40 minutsillu saqqummiussiner-
mut atorneqassapput.  

 

Piffissat atugassat ilinniartitsisumit atuartunillu aalajangerneqassapput. 

 

Atuartoq imaluunniit atuartut misilitseqatigiit misilitsissutissamik makitsissapput, pisassiissutinut 

attuumassuteqartumik. 

 

Atuartoq atuaqatigiilluunniit piareersarnerminni allattuisinnaapput aammalu allattugarisimasatik ord-

bogillu atorsinnaallugit. Allattukkat, piareersarnermi suliarineqarsimasut, saqqummussinermut nas-

sarneqarsinnaapput. 

 

Misilitsinneq tuluit oqaasii atorlugit ingerlanneqassaaq. Saqqummiussinermi atuartup imaluunniit 

misilitseqatigiit misilitsissut nassuiaateqarfigissavaagt, taannalu pillugu oqaloqatigiittoqassalluni. 

Oqalulluni saqqummiussinermi piginnaasat aamma allatat, saqqummeeriaatsit allat, sanilliussis-

innaaneq misilitsissutillu nalilersorsinnaanera misilitsissutaassapput. 

 

Soorlu ilikkagassatut anguniagassat atuartup oqaatsitigut attaveqaqatigiinnermi tamatigoortumik pig-

innaasassai ersarissumik piumasaqarfigigaat, taamaalilluni oqaluttariarsorluni misilitsinnerup atu-

artup oqaatsiminik atuisinnaanera takutissavaa. Matumani pingaartuuvoq atuartup piginnaasaqarfiit 

makkua ataatsikkoortissinnaanerai: 

• paasinninneq (reception): tusaasanik paasisaqarsinnaaneq 

• suliaqarneq (produktion): namminermik paasisitsisinnaaneq 

• suleqatigiinneq: oqaloqatigiinnermi peqataasinnaaneq 

• kulturimik inuiaqatigiinnilu pissutsinik ilisimasaqarneq: nunani allani kulturinik  

 ilisimasaqarneq namminerlu kulturerisamut assigiissutsinik assigiinngissutsinillu  

 isumaliuteqarsinnaaneq. 

 

Kisimiilluni misilitseqateqarluniluunniit 

 

Tuluit oqaasiini atuartut ataasiakkaat ilinniartitsisortik isumasioreerlugu aalajangissavaat, kisimiil-

lutik imaluunniit misilitseqateqarlutik misilitsinniarnerlutik. 

 

Misilitsissutit  

 

Misilitsissutit tuluit oqaasiini allassimasunik aamma/imaluunniit oqalulluni atukkanik imaqarput, im-

maqalu assitaligaasinnaallutik. Misilitsissutit naammaginartumik takissuseqassapput. Misilitsissutit 

pisassiissutinut attuumassuteqassapput nunanilu tuluit oqaasiinik atuiffiusuni kulturinik inuuniarnik-

kullu atugassarititaasunik takussutissiissallutik. Misilitsissutit atuartitsinermi atorneqarsimassanngil-

lat. Misilitsissutini oqaatsit nassuiaasersorneqarsimassanngillat. 

Tuluit oqaasii atorlugit allatat tassaasinnaapput allatat tamarmik: atuakkiat (skønlitteratur) aamma 

allaatigisat sammisamik aalajangersimasumik imallit (sagprosa), aamma tassaasinnaapput oqalut-

tuap naatsup (novelle) ilaa, erinaq taallartalik, ussassaarut, taalliaq, aviisimi allataq imaluunniit atu-

artartup allataa. 

 

Tuluit oqaasii atorlugit oqalunnerit tassaasinnaapput båndimut immiussat / cd imaluunniit video / 

dvd. Allataq tusarnaagaq tassaasinaavoq oqaloqatigiinneq, oqallinneq imaluunniit oqaluasaaq (be-

retning). Toqqaaniarninni maluginiaruk toqqarniakkavit paasissutissanik qanoq imartutiginera. Al-

latami atuarneqartumi paasissutissat amerlanerusarput oqaloqatigiinnerup imarisaanut sanilliullugu, 

aammalu oqalunnermik immiussaq manus-eqariinngitsoq immikkoortoqarneruvoq, tusarnaagas-

siamut (hørespil) oqalunnermut ilisarnaataasunik (soorlu unitsiarnernik, oqaatsinik isumaqann-

gitsunik, oqaatiginneqqiinernik) manus najoqqutaralugu atuarneqartumut sanilliullugu.  

  

Tuluit oqaasiisa allatat oqalullunilu atukkat assitaliussat ikorfartuutigisinnaavaat.  

  

Misilitsissutini pisassiissutinilu sammisat assigiissapput. Maluginiaruk oqaluttuaq pitsaasoq sammis-

anik arlaqartunik imaqartarmat. Misilitsissutit sammisamik ataatsimik arlaqartunilluunniit pisassiis-

sutineersunik imaqarsinnaapput. Amerlanertigut iluaqutaasarpoq misilitsissut pisassiissutit immik-

koortuinik arlaqartunik takussutissiippat, taamaallaat immikkoortoq ataaseq oqaloqatigiissutigisas-

sanngortinnagu.  

  

Misilitsissutit nunani tuluit oqaasiinik atuiffiusuni kulturinik inuuniarnikkullu atugassarititaasunik 

takutitsisuussaapput, tassa misilitsissutit qulequttat (sammisat) atuartitsinermi atorneqarsimasut as-

singi imarissavaat, aamma pissutsit nunani tuluit oqaasiini atuuttut pillugit imaqassapput imaluunniit 

inunnik nunani taakkunani najugaqartunik imaqassallutik.  

 

Oqaluttariarsorluni misilitsinnermi misilitsissutit tamatigoortumik pisassiissutit sammisallu tassani-

ittut takussutississavaat. Misilitsissut ataaseq misilitsinnermi ataatsimi marloriarluni atorneqarsin-

naavoq, aamma misilitsinneq ullunik marlunnik sivisussuseqaraluarpalluunniit. Atuartoq atuaqatigiil-

luunniit misilitsissutinik minnerpaamik sisamanik makitsinermi qinigassaqassapput. Tamanna 

aamma atuuppoq atuartumut atuaqatigiinnulluunniit kingullernut. 

 

Misilitsinneq 
Misilitsinneq tuluit oqaasii atorlugit ingerlanneqassaaq. Misilitsinnermi atuartoq / misilitseqatigiit 

misilitsissummik nassuiaassapput kiisalu imaa oqaloqatigiissutaassaaq, pisassiissutit ilaat ilanngutis-

sallugit tulluartut ilanngullugit.  

 

Atuartup / misilitseqatigiit nassuiaataat ima paasineqassaaq, atuartoq / misilitseqatigiit piffissaq pia-

reersarfitsik sumut atorsimanerlugu nassuiaanissaminnut periarfissinneqassapput taamaaliornissar-

tillu pisinnaatitaaffigalugu; aamma saqqummiunniakkamik tulleriinnilersornera aallaqqaatigisinnaa-

vaat, misilitsinnermi saqqummiukkusutatik aallaqqaatigalugit. Ilinniartitsisup censorillu atuartoq / 

misilitseqatigiit oqaaseqarnissaannut piffissalissavaat – namminneerlutik oqaaseqaateqartarlutik 

unitsittarnagu. 

Taamatut pisoqareerpat misilitsinneq oqaloqatigiinnertut ingerlanneqassaaq – pingaartumik atuartup 

ilinniartitsisullu akornanni – atuartup saqqummiukkusutai sallersaatillugit, ilinniartitsisorlu 

oqaloqatigiinnermik ingerlatsisoralugu. 

 

Oqaloqatigiinnerup imaa misilitsissutip makinneqartup imaraa, taannalu pisassiissutip ilaanut ata-

atsimut / arlaqartunut attuumassuteqassaaq. Ataqatigiinnerup taassuma ilaatigut atuartup oqaatsinik 

pigiliussimasaminik atuinissaanut toqqammaveqartilissavaa, sammisaminut atorsinnaasaanik. Pissu-

sissamisuussaaq pisassiissutit allatat ilaat ataaseq arlaqartulluunniit ilanngunneqarpata, taamaalior-

nikkut misilitsissut imarisaatigut itisilerneqarsinnaassammat.  

 

Misilitsinnermi oqaloqatigiinnerup misilitsissummi sammineqartoq ataaseq arlaqartulluunniit ima-

risinnaavai. Pisassiissutit ilaat tulluartut kiisalu nunani tuluit oqaasiinik atuiffiusuni kulturi inuunia-

rnermilu atugassarititat aamma ilanngunneqarsinnaapput.  

  

Misilitsinnermi matumani naliliinermi kulturi inuuniarnikkullu atugassarititat ilanngunneqassapput, 

pissutsillu taakkua oqaloqatigiinnerup ilagilluinnassavai, soorlulu misilitsissummi sammisimasanilu 

ilisimaneqartuni (pisassiissutiniittuni) sanillersuussinerit oqaloqatigiinnermi iserfigineqarsinnaasut. 

 

Pingaartuuvoq erseqqissassallugu, suut tamaasa oqaluuserineqassanngimmata oqaluuserisariaqaratil-

luunniit. Oqaloqatigiinneq misilitsissutip killiliussaasa iluini ingerlanneqassaaq – imaluunniit sam-

mineqarsinnaasut naapertuuttut atuartup ilinniartitsisulluunniit oqaloqatigiinnermi eqqaasinnaasaat. 

  

Pisassiissutit ilaasa tulluartut ilanngunnissaat isumaqarpoq, oqaloqatigiinnermi soorlu sammisaq pil-

lugu allataq pisassiissutiniittoq naleqquttoq imaluunniit sammisamik sammisalluunniit ilaanik 

naleqquttumik apeqqusiinerit ilanngussorneqarsinnaapput, ajornanngippat kultureqarfimmeersumik 

oqaatsinillunniit atuiffiusumeersumik misilitsissummi eqqartorneqanngikkaluartumik ilallugit. Atu-

artup atuaqatigiilluunniit pisassiissutini sammineqartut ilaannik killisiorneqarnissaat matumani 

pineqanngilaq, akerlianilli pisassiissutit ilanngunneqassapput sammineqartumut itisiliissutaallutik. 

  

Oqaluttariarsorluni misilitsinnermi atuartoq / misilitseqatigiit namminneq ilisimasaminnik inuttullu 

misilittakkaminnik ilanngussinissaminnut periarfissinneqassapput, ajornanngippat akimuisumik suli-

aneersunik, projektimik suliameersunik assigisaanniilluunniit. 

  

Atuarfiup atuartitsissummi misilitsissutissat taakkununngalu ilanngussat nassiutissavai, cen-

sorimit kingusinnerpaamik maajip aallaqqaataani tiguneqartussanngorlugit, censori misi-

litsinnissap imarisaanik tamakkiisumik paasissutissinneqassammat. 

 

Nalilersuineq  

Attaveqaqatigiinnermi piginnaasat misilitsissutaassapput, tusarnaakkanik aamma / imaluunniit atuak-

kanik paasinninneq kiisalu oqaluttariarsornermi piginnaasat ilanngullugit. Atuartup / misilitseqatigiit 

oqaatsit pisariitsut (enkelt sprog) atorlugit ersarissumik oqaatiginnissinnaanera /-rat pingaartinneqas-

saaq, oqaatsinik eqqortumik atuineq pingaartillugu ilanngullugu. Nalilersuinermi atuartup / misilit-

seqatigiit nunani tuluit oqaasiinik atuiffiusuni kulturimik inuuniarnikkullu atugarisanik ilisimasaqar-

nera /-rat ilanngunneqassaaq.  

  

Atuartut ataasiakkaarlugit karakteerilerneqassapput.  

Tuluit oqaasiini oqaluttariarsorluni misilitsinneq ilikkagassatut anguniagassat qanoq anguneqarsima-

tiginerinik misilitsinneruvoq:  

• Attaveqaqatigiinnermi  

• Kulturimi inuuniarnikkullu atugassarititaasuni  

• Iluarsartuussamik oqaatsinik suliaqarnermi oqaatsinillu pigiliussiniarnermi  

  

Oqaluttariarsorluni misilitsinnermut karakteeri ataaseq tamakkiisumik nalilersuineq tunngavigalugu 

tunniunneqassaaq, atuartup piginnaasaanik ilisimasaanillu nalilersuereernikut. Censori ilinniartitsiso-

rlu karakteeriliiniarnermi kisimiissapput. Atuartoq ataaseq misilitseqatigiilluunniit ataatsit saqqum-

meereeraangata karakteeriliisoqartassaaq. Censori najuutsillugu atuartoq karakteerimik angusaanik 

ilisimatinneqassaaq, karakteerimut tunngaviliussaq naatsoq, eqqortoq ilassutigalugu.  

  

Nalilersuinermi tamakkiisumi makkua ilanngunneqarsinnaapput: attaveqaqatigiinneq, kulturi inuuni-

arnikkullu atugassarititaasut, iluarsartuussamik oqaatsinik suliaqarneq oqaatsinillu pigiliussiniarneq.  

  

Misilitsinnerup immikkoortuisa ataasiakkaat oqimaalutarneqarnerat atuartup saqqumiussinerata pit-

saassusaanik amigaataanillu nalilersueqqissaarinermik tunngaveqarpoq. Tassa saqqummiussinerup 

pitsaassusai annertuumik maluginiarneqassapput – amigaatai kisiisa pinnagit.  

  

Misilitseqatigiittoqartillugu pingaaruteqarluinnarpoq, misilitseqatigiit atuartunik ulluinnarni su-

leqatigiilluarnermik, ilaatigut sammisanik saqqummiussinermi, projektini minnerni assigisaanniluun-

niit, sungiussisimasunik katitigaanissaat. Taamaattoqartillugu atuartut imminnut ilisarisimasarput im-

minnullu tapersersoqatigiissinnaallutik.  

  

Oqaluttariarsorluni misilitsinnermi saqqummiussamut karakteeri atuartup allatanik aamma / 

imaluunniit tusarnaakkanik paasinnissinnaaneranik oqalullunilu saqqummiussineranik tunngaveqas-

saaq. Piumasaqaatit misilitsinnermi atuartumut / atuartunut piumasaqaataasut ukuupput: 

• allatanik atuagassanik aamma / imaluunniit tusarnaagassanik nammineerluni nassuiaa-

sinnaanera, tassa imarisaanik pingaarnermik immikkoortuinillu pingaaruteqartunik paasinnin-

nera. Ilinniartitsisup apeqquteqartarneratigut misilitsissutip immikkoortuinik ataasiakkaanik 

atuartup paasinnittarnera akuerineqassaaq 

• pisassiissutinut aamma nunani tuluit oqaasiinik atuiffiusuni kulturinut inuuniarnikkullu 

atugassarititaasunut misilitsissummik sanilliussisinnaassaaq  

• nammineq kulturerisami pissutsinut sanilliussisinnaassaaq  

• ilisimasaminik, misilittakkaminik isummaminillu oqaatiginnissinnaassaaq  

• atuartoq paasinartumik oqaluppat oqaatsit kukkuneqarsinnaaneri akuerineqassapput  

• oqaatsinik pigiliussanik oqaloqatigiinnermi sammisani atorneqarsinnaasunik atuisinna-

assaaq  

• attaveqaqatigiinnermi periutsinik tulluartunik atuisinnaassaaq  

• oqaatsinik paasiuminartunik oqalussinnaassaaq  

  

Erseqqissarneqassaaq atuartoq oqaluttuarisaanermi nunagisarluunniit pillugu pissutsinik nunani tuluit 

oqaasiinik atuiffiusuni atuuttunik killisiorneqassanngimmat.  

Ilanngussaq 1:  

Naliliinermi allattuiffik, allattariarsorluni suliaq  

Ateq: ________________________________________  

Sammisaq: 1:__________________________________ 

    
Attaveqaqatigiinneq  Qularnaal-

luinnarpoq 

Qular-

naappoq 

Naamma-

ginarpoq  

Naammagi-

nanngilaq  

Ataqatigiissumik allanneq (”oqaluttuap qiterisaa”)          

Qulequttat suliassallu oqaasertalersornerisa ataqatigiin-

nerat  

        

Misilitsissummi allatanik assitaliussanillu tulluartumik 

atuineq  

        

Immikkoortunik arlaqartunik paasinarsaaneq          

Imarisamik oqaatsinillu atuinermik suliassiissutip 

oqaasertalersorneranut tulluarsaanera  

        

Ilisimasanik, misigissutsinik, isummanik, misilittakka-

nik takorluukkanillu oqaatiginninnera  

        

Naammaginartumik takissuseqarnera          

Tulleriinnilersuinera          

Suliassiissummi piumasaqaatinut sanilliullugu akissutip 

tamakkiisuunera imarisamigullu naammaginartuunera 

        

Iluarsartuussamik oqaatsinik suliaqarneq oqaatsin-

illu pigiliussiniarneq  

        

Ersarissumik, naammaginartumillu paasinartumik 

oqaatiginninnera  

        

Oqaatsinik pigiliussanik tulluartumik atuinera, tassa pi-

sumut allaatiginnittaatsimullu (genre) sanilliullugu 

oqaatsinik naapertuuttumik atuinera  

        

Tuluit oqaasiini oqariartaatsinik atuinera          

Paasinninnissamut pisariaqartumik grammatikkimik 

tulluartumik atuinera 

        

Allannermi oqaatsit atugai allaatiginnittaatsimut (genre-

mut) naapertuupput 

        

Paasinninnissamut pisariaqartumik allaaseq atorpaa         

Killiffilersuinera – pingaartumik naggammik          

Kulturi inuuniarnikkullu atugassarititaasut          

Sammisamut sanilliullugu ilisimasanik tulluartunik atui-

nera 

        

Assersuutinik atuinera, sanilliussinera nalilersuineralu         

Oqaaseqaatit allat: 

Ilanngussaq 2: 

Naliliinermi allattiffik, oqaluttariarsorluni misilitsinneq  

  

Ateq: ________________________________________  

Sammisat:________________________________________  

 

Attaveqaqatigiinneq  Qularnaal-

luinnarpoq 

Qular-

naappoq 

Naamma-

ginarpoq  

Naamagi-

nanngilaq  

Misilitsissummik paasinninnermik takutitsineq  

- allataq tusarnaagaq  

- allataq atuagaq  

- assitaliussat  

        

Misilitsissummik nassuiaaneq          

Isummanik saqqummiussineq          

Oqaloqatigiinnermi tusarnaarneq qisuariaatillu          

Ilinniartitsisup censorillu apeqqutaannik paasin-

ninneq  

        

Oqaloqatigiinnermi oqaloqataaniarneq          

Iluarsartuussamik oqaatsinik suliaqarneq 

oqaatsinillu pigiliussiniarneq  

        

Taaguineq oqalunnerullu erinaa          

Naammagineqarsinnaasumik oqaatigisaqarneq          

Oqaatsinik pigiliussimasanik tulluartunik atui-

neq  

        

Tuluit oqariartaasiinik atuineq          

Grammatikkimik tulluartumik atuineq          

Piffissamik piareersarfimmik atuineq          

Tusarnaarnermi atuarnermilu periutsinik atuineq 

atuilluarnerlu  

        

Oqaloqatigiinnermi attaveqaqatigiinniarnermi  

periutsinik atuineq  

        

Kulturi inuuniarnikkullu atugassarititaasut          

Pisassiissutinut atassusiisarneq          

Kulturikkut inuiaqatigiinnilu pissutsinut 

naleqqersuussisarneq  

        

Nammineq kulturerisami pissutsinut sanillius-

sisarneq  

        

Oqaaseqaatit allat: 

Karakteerit oqaasertalernissaannut siunnersuut 

Meeqqat atuarfianni inaarutaasumik naliliineq  

Tuluit oqaasii  

Allattariarsorneq 
Karakteeri  Taaguutaa  Allaaserinera  

A  Pitsaalluinnartoq  Akissut suliassiissummi piumasaqaatinut sanilliullugu erseqqippoq, 

tamakkiisuulluni imartullunilu. Peqqissaarussaavoq qulequtarisamilu 

ilanngutissallugit tulluartut ilanngunneqarlutik.  

Akissut tamakkiisuuvoq suliassiissummilu piumasaqaatinik naammas-

sinnilluni. Akissut ataqatigiippoq.  

Oqaatsit qularnaapput, oqaatsinik pigiliussanik allanngorartumik tullu-

artumillu atuiffiullutik. Atuartup oqariaatsit taaseriaatsillu qularnaatsu-

mik atorpai.  

Atuartup oqaasilerinermik atuinera qularnaappoq, pingaartumik oqaat-

sit naggateqatigiissaarnerini (kongruens) oqaaseqatigiilerinermilu.  

Allaqqissaarneq killiffilersuinerlu qularnaapput.  

Kukkunerit amigaatillu attaveqatigiinneq annertuutigut 

akornusinngippassuk akuerineqarsinnaapput.  

B  

C  Pitsaasoq  Akissut ataqatigiippoq suliassiissummilu piumasaqaatinut sanilliullugu 

ataatsimullu isigalugu paasinarlunilu tamakkiisuuvoq. Qulequtarisap 

ilaanik tulluartunik ilanngussiffiuvoq.  

Akissut imartuujunngikkaluarluni suliassiissutini piumasaqaatit tamak-

kerpai.  

Atuartoq oqaaseqatigiit pisariitsut atorlugit oqaluppoq. Oqaatsit paasi-

narput, oqariartaatsinik taaseriartaatsinillu tulluartunik atuiffiullutik. 

Oqaatsit atukkat tulluakannersuupput. Atuartup tunngaviusumik oqaa-

silerineq atorpaa. Oqaatsit naggateqatigiissaarneri (kongruens) 

oqaaseqatigiilerinerlu naammaginartumik qularnaapput.  

Allaqqissaarneq killiffilersuinerlu taamatuttaaq naammaginartumik qu-

larnaapput.  

Akissut kukkuneqallattaarpoq amigaateqallattaarlunilu, attaveqatigiin-

nermulli akornutaanngitsunik.  

D  

E  Naammattoq  Akissut paasinarpoq suliassiissummilu piumasaqaatinut sanilliullugu 

amigaateqallattaaraluarluni akueriinnarneqarsinnaalluni.  

Imaa akuerineqarsinnaavoq, kisiannili qarsupiffiuvoq tamakki-

isuunanilu.  

Akissut ataatsimut ataqatigiinngilaq oqaatsillu pigiliussat killeqarlutik.  

Oqaatsit ilaatigut paasinarput, atuartorlu allattaatsimi, killiffilersui-

nermi, allattaatsimi tunngaviusumillu grammatikkimi (kongruens, syn-

taks) nalornisoortarpoq. Taamatuttaaq eqqortumik allanneq amigaa-

taavoq, attaveqaqatigiinnermullu akornutaasunik kukkuneqarlunili 

amigaateqarpoq.  

Fx  

F  

Karakteerit oqaasertalernissaannut siunnersuut 

Meeqqat atuarfianni inaarutaasumik naliliineq  

Tuluit oqaasii  

Oqaluttariarsoneq 
Karakteeri  Taaguutaa  Allaaserinera  

A  Pitsaalluinartoq  Atuarluni aamma/imaluunniit tusarnaarluni, imaanik pingaarnermik paasissutis-

sallu immikkoortut ataasiakkaat eqqarsaatigalugit, paasinninneq qularnaappoq.  

Misilitsissummik paasinninneq qularnaappoq.  

Atuartoq oqaloqatigiinnermi nammineerpoq imminullu tatigaluni misilitsis-

sutillu killingisa iluini ilaasariaqartut ilannguttarlugit.  

Atuartoq misilitsinnermi taamaallaat tuluit oqaasiinik atuiffiusumi peqataasin-

naavoq.  

Oqaatsit paasinarput erseqqillutillu. Oqaatsit pigiliussat allanngorartumik atugaa-

pput. Atuartup tunngaviusumik oqaasilerineq naammaginartumik qularnaatsumi-

llu ingerlappaapaa.  

Atuartup nunani tuluit oqaasiini atuiffiusuni kulturikkut inuiaqatigiinnermilu 

pissutsit qularnaatsumik ilisimasaqarfigai.  

B  

C  Pitsaasoq  Atuarluni aamma/imaluunniit tusarnaarluni paasinninneq, imaanik pingaarner-

mik paasissutissallu immikkoortut ataasiakkaat eqqarsaatigalugit, naammagi-

nartumik qularnaappoq.  

Atuarneq aamma/imaluunniit tusarnaarneq kukkuneqarlunilu paasinerluiffiu-

sarsinnaavoq.  

Atuartup misilitsissut paasisimallugu takutippaa.  

Atuartoq oqaloqatigiinnermi peqataavoq misilitsissutillu killingisa iluini 

ilaasariaqartut ilanngussorlugit.  

Oqaatsit paasinarput naammaginartumillu erseqqillutik.  

Atuartup tunngaviusumik oqaasilerineq amigaateqallattaarluni ingerlappaa.  

Oqaatsit pigiliussat oqaaseqatigiilerinerlu ilaatigut allanngorarput.  

Atuartup nunani tuluit oqaasiini atuiffiusuni kulturikkut inuiaqatigiinnermilu 

pissutsit ilaatigut ilisimasaqarfigai.  

D  

E  Naammattoq  Atuarluni aamma/imaluunniit tusarnaarluni paasinninneq, imaanik pingaarner-

mik paasissutissallu immikkoortut ataasiakkaat eqqarsaatigalugit, nalornisoorfi-

usaraluarluni akuerineqarsinnaavoq. Misilitsissummik paasinninneq qularnaa-

teqarpoq.  

Atuartup misilitsissutip killingisa iluini ilanngutassat ilanngunnissaat saper-

saatigaa.  

Oqaatsit atassuteqaqatigiinnermut akornutaasumik annertuutigut kukkuneqarlu-

tillu amigaateqarput.  

Oqaatsit pigiliussat eqqortumik atorneqanngillat.  

Oqaatsit paasinarsinnaallutillu ersarissinnaapput.  

Oqaloqatigiinnermi atuartoq amerlanertigut taamaallaat aperineqarnermini naat-

sumik akisarpoq.  

Atuartup nunani tuluit oqaasiini atuiffiusuni kulturikkut inuiaqatigiinnermilu 

pissutsit annikitsuinnarmik ilisimasaqarfigalugit takutippaa.  

Fx  

F  

Ilanngussaq 3 Oqaluttariarsornermi misilitsinnermi makitassiarineqarsinnaasunik assersuutit 

Ilanngussaq 4 Oqaluttariarsornermi misilitsinnermi makitassiarineqarsinnaasunik assersuutit 

Ilanngussaq 5 Oqaluttariarsornermi misilitsinnermi makitassiarineqarsinnaasunik assersuutit 

Ilanngussaq 6 Oqaluttariarsornermi misilitsinnermi makitassiarineqarsinnaasunik assersuutit 

Ilanngussaq 7 Oqaluttariarsornermi misilitsinnermi makitassiarineqarsinnaasunik assersuutit 
 

 


